
TSEBISO YA KAHLOLO YA 
LEKGOTLA LE PHAHAMENG LA 
DINYEWE E FEDISANG MOHATO 
MOLAO WA SEHLOPHA

HAEBA O LE SETHO SA TRANSNET SECOND DEFINED 
BENEFIT FUND (TSDBF) KAPA TRANSPORT PENSION FUND 
(TPF) (bobedi bo tla bitswa hammoho jwalo ka “MATLOLE”), 
KA KOPO BALA TSEBISO ENA  JWALOKA HA HO  KENGWA 
TSHEBETSONG YA TUMELLANO ENA ETLA HO AMA 
DITHO TSA MATLOLE DI KENYELETSA:
•  E MONG LE E MONG YA FUMANANG PENSHENE HO TSWA HO LE LENG LA MATLOLE ANA

•  E MONG LE E MONG EO E NTSENG E LE SETHO SA TPF (MOHIRUWA KA MONG WA 
TRANSNET SOC LIMITED), SOUTH AFRICAN AIRWAYS SOC LIMITED (“SAA”) KAPA 
PASSENGER RAIL AGENCY OF SOUTH AFRICA (“PRASA”) YA LEFANG LETLOLENG 
LENA LA TPF).

Mohato Molao wa Sehlopha
Geyser & Coetzee Attorneys ke moemedi wa Semolao wa sehlopha sa ditho tsa TSDBF le TPF ho 
kenyeletswa le letlole le tlasa la PRASA, le letlole le tlasa la TPF le letlole le tlasa la SAA) tse akaretsang le 
monghadi JPH Pretorius le monghadi MD Kwapa (Baemedi ba Sehlopha), bakeng sa Mohato Molao wa 
Sehlopha (Class Action Litigation) kgahlanong le Matlole le Transnet SOC Ltd (Transnet). Mohato Molao 
wa Sehlopha o qadilwe ka mabaka a ditseko tse hlahileng ho tswa:

•  Polelong ya hore moemedi wa pele wa Transnet le baetapele ba pele ba Matlole ba ile ba etsa tshepiso 
ho ditho tsa Matlole ka 1989. Tshepiso eo ho fanweng ka yona ke ya hore dipenshene di tla nyoloha 
selemo le selemo ka sekgahla sa bonyane ba 70% ba infleishene;

•  Qoso ya hore Transnet ele ya nka, kapa yajara boikarabelo ba baetapele ba yona ba pele ya ho lefa 
tjhelete e itseng matloleng a kgale ya penshene (ana ke matlole ao qetellong a ileng a nkelwa sebaka ke 
Matlole) e neng e hlokahala bakeng sa ho boloka matlole a penshene ya kgale le boemong bo botle ba 
ditjhelete; le

•  Tefello e seng molaong e entsweng ke le leng la matlole a matjha ho Transnet.

Mohato Molao wa Sehlopha o ile wa fuwa tumello ke Lekgotla le Phahameng la Dinyewe ka la 31 Phupu 
2014 (Letsatsi la Tumello). Batho ba nkileng penshene le ditho tse ding tsa TSDBF le TPF ke ditho tsa 
Sehlopha. Ha ho na ditho tsa hajwale Matloleng tse kgethileng ho tswa Mohatong wa Molao wa Sehlopha.

Tumellano ya ditho tsa Sehlopha ho fedisa Mohato Molao wa Sehlopha
Moemedi wa Molao wa Sehlopha le Baemedi ba Sehlopha, ba boetse ba saena tumellano ya ditefello tse 
feletseng (Tumellano) le Matlole le Transnet ka 11 Tshitwe 2019. Dihlopha tse amehang ho Tumellano di 
entse kopo Lekgotleng le Phahameng la Dinyewe bakeng sa kahlolo ya Lekgotla Lephahameng la Dinyewe 
ya hore Tumellano e be e tlamang ho dihlopha tse amehang bakeng sa Mohato Molao wa Sehlopha, ho 
kenyeletswa le ditho tsohle tsa Sehlopha.

Tsatsi la ho mamela kopo ya hore Tumellano ebe kahlolo e tlamang ya Lekgotla le 
Phahameng la Dinyewe
Tumellano e sisintsweng e ile ya hlahiswa Lekgotleng le Phahameng la Dinyewe ka la 18 Hlakola 2020 moo 
kgotla la dinyewe le faneng ka taelo ya hore tsebiso e hatiswe dikoranteng ho tsebisa Setho sefe kapa sefe 
sa Sehlopha kapa batho ba nang le thahasello ba lakatsang ho hanyetsa Tumellano kapa karolo ya yona, 
hore ba hanyetse Tumellano pele ho 31 Hlakubele 2020. Di tsebiso tsena di hatisitswe dikoranteng hape 
leka imeile le poso.  Mabaka a kganyetso a ile a hlahiswa Lekgotleng le Phahameng la Dinyewe. Tsatsi la 
ho mamela kopo yahore Tumellano ebe kahlolo ya kgotla la dinyewe ene ele 17 Phupjane 2020 moo kgotla 
la dinyewe le ileng la mamela dintlha tse hlahisitsweng mangolong le di polelong hotswa ho bao ba nang le 
thahasello ya Tumellano.

Ka 22 Phupjane 2020 Lekgotla le Phahameng la Dinyewe le ile la bona hore Tumellano e ya utlwahala, eya 
amoheleha ebile ha e leeme, yaba ya fana ka kahlolo ya hore:

•  Tumellano  ebe kahlolo e tlamang ya Lekgotla le Phahameng la Dinyewe;

•  Tumellano e tlama dihlopha tse amehang bakeng sa Mohato Molao wa Sehlopha, ho kenyeletswa le 
ditho tsohle tsa Sehlopha; le hore

• Kahlolo ena e fedisa ditseko tsohle tsa Mohato Molao wa Sehlopha.

Ka 3 Phupu 2020 dipehelo tsa qetello tsa Tummellano diphethahetse ebile Tumellano eo ese ele kahlolo e 
tlamang ya kgotla la dinyewe.

Dipehelo le dintlha tsa Tumellano
Tumellano e fana ka melemo ena ho dihlopha tse amehang bakeng sa Mohato Molao wa Sehlopha, ho 
kenyeletswa le ditho tsohle tsa Sehlopha: 

Kekeletso e kgethehileng ya 11% (dipheresente tse leshome le motso 
o le mong)  ka hodimo ha kekeletso e tlwaelehileng ya semolao ya 2% 
(dipheresente tse pedi)  bakeng sa batho ba nkileng penshene ba matlole 
a TSDBF, le letlole le tlasa la Transnet eleng TPF (ntle le batho ba nkileng 
penshene ba letlole le tlasa la a SAA le le tlasa la PRASA eleng TPF)

Pele ho 30 Loetse 2020. 
Matlole a ikemiseditse 
ho eketsa penshene ka 
kgwedi ya Phato 2020

Batho ba nkileng penshene ba letlole le tlasa la SAA batla fumana 
kekeletso e kgethehileng eka tshwantshwang le ha ekaba bane ba fumane 
kekeletso ya sekgahla sa bonyane ba 70% (dipheresente tse mashome 
asupileng) ba infleishene (selemo le selemo) ho tloha tsatsing leo ba 
qadileng ho fumana tjhelete ya penshene

Pele ho 30 Loetse 2020. 
Matlole a ikemiseditse 
ho eketsa penshene ka 
kgwedi ya Phato 2020

Motho ka mong wa letlole le ka tlasa la SAA ya nkileng penshene o tla 
lefshwa tjhelete ya boleng ba R10 000.00 (dikete tse leshome) (kamora 
hore hontshwe lekgetho)

Pele ho 30 Loetse 2020. 
Matlole a ikemiseditse ho 
lefa penshene ka kgwedi 
ya Phato 2020 

Batho bohle ba nkileng penshene batla lefshwa tjhelete ya boleng ba  
R10 000.00 (dikete tse leshome) (kamora hore ho ntshwe lekgetho) 
(hodimo ha tjhelete ya boleng ba R10 000.00 eo baileng bae lefshwa ka 
Tshitoe 2019 kamora hore Tumellano e saenwe le ditho tsa letlole letlasa 
la SAA pele ho 30 Loetse 2020)

Pele ho 31 Pherekgong 
2021

Batho bohle eleng ditho tsa TSDBF, matlole a tlasa a Transnet le ditho tsa 
letlole le tlasa la PRASA (ntle le ditho tsa letlole le tlasa la SAA) ba netefalletswa 
kekeletso ya 9% (dipheresente tse robong) ka selemo sa 2021(kekeletso ena 
e akaretsa kekeletso e tlwaelehileng ya semolao ya 2% (dipheresente tse pedi) 
etla nna e lefshwa bakeng sa melao ya Matlole)

* Tsebiso Ebohlokwa: Letlole le tlasa la PRASA le ntse le fetola melao ya lona 
bakeng sa hore le kgone ho fana le ho lefa dikekeletso tse kgethehileng ho 
Batho ba lona ba nkileng penshene, empa dikekeletso tsena tse kgethehileng 
di tla lefshwa haeba Letona le fana ka tokelo mabapi le diphetoho molaong 
bakeng sa hore letlole letlasa la PRASA le phethahatse diphetoho tsena. 
Ebang letlole le tlasa la PRASA le fumana tokelo ena kamorao ha hore le lefile 
di kekeletso tsa penshene ho ditho tsa lona tse nkileng penshene, ditho tsa 
letlole lena letlasa la PRASA di tla fumana tjhelete enngwe hodimo ha ena hore 
ho lekantshwe le tjhelete eo eleng hore e ka be ditho di ne di e fumane ha 
diphetoho tsa melao di ne di phethilwe pele ha 3 Phupu 2020.

Ka selemo sa 2021*

Bohle batho ba nkileng penshene batla lefshwa tjhelete ya boleng ba  
R10 000.00 (dikete tse leshome) (kamora hore ho ntshwe lekgetho)

Pele ho 31 Pherekgong 
2022 

Batho bohle ba TSDBF, le letlole le tlasa la Transnet le letlole le tlasa la PRASA 
ba nkileng penshene (ntle le ba letlole le tlasa la SAA) ba netefalletswa ho 
fumana kekeletso ya 6% (dipheresente tse tshelela) ka selemo sa 2022 
(kekeletso ena e akaretsa kekeletso e tlwaelehileng ya semolao ya 2% 
(dipheresente tse pedi) etla nna e lefshwa bakeng sa melao ya Matlole)

**Tsebiso e Bohlokwa: Letlole le tlasa la PRASA le ntse le fetola melao 
ya lona bakeng sa hore le kgone ho fana le ho lefa dikekeletso tse 
kgethehileng ho Batho ba lona ba nkileng penshene, empa dikekeletso tsena 
tse kgethehileng di tla lefshwa haeba Letona lefana ka tokelo mabapi le 
diphetoho molaong bakeng sa hore letlole letlasa la PRASA le phethahatse 
diphetoho tsena. Ebang letlole le tlasa la PRASA le fumana tokelo ena 
kamorao ha hore le lefile di kekeletso tsa penshene ho ditho tsa lona tse 
nkileng penshene, ditho tsa letlole lena le tlasa la PRASA ditla fumana 
tjhelete enngwe hodimo ha ena hore ho lekantshwe le tjhelete eo eleng hore 
ekabe ditho dine di e fumane ha diphetoho tsa melao di ne di phethilwe pele 
ha 3 Phupu 2020

Ka selemo sa 2022**

Ho tloha selemong sa 2023, ditho tsa Matlole ohle tse nkileng penshene 
di netefalletswa kekeletso ya bonyane ba 2% (dipheresente tse pedi). 
Matlole a tlamehile ho netefatsa hore dipenshene di nyoloha ka sekgahla 
sa bonyane ba 70% (dipheresente tse mashome a supileng) ba infleishene 
(kekeletso ena e akaretsa kekeletso e tlwaelehileng ya semolao ya 2%) 
(dipheresente tse pedi) etla nna e lefshwa bakeng sa melao ya Matlole). 
Matlole a ka nna a fana ka kekeletso e boleng bo fetang bona le tefello 
e kahodimo ha ho kgonahala ka tsa ditjhelete, leka tumellano ya bahiri 
(mabapi le ditho tsa letlole le tlasa la PRASA, sena se ka etsahala ebang 
diphetoho melaong ya letlole lena di phethathetse)  

Hotlohela selemo sa 2023 
le hoya hoile

Kahlolo ya Lekgotla la Dinyewe e Fedisa Ditseko tsa Mohato Molao wa Sehlopha
Tumellano ena, ha mmoho le dipehelo tsa yona ese ele kahlolo ya Lekgotla le Phahameng la Dinyewe 
e tlisang qeto ebile e fedisa ditseko tsohle tsa Mohato Molao wa Sehlopha. Kahlolo ena ebile ke tefo 
e feletseng ya ho qetela e fedisang ditseko tsa Mohato Molao wa Sehlopha kgahlano le Matlole kapa 
baemedi ba Matlole ba kgale le ditseko tsa kgale kapa tse ntjha ka botlalo. Kahodimo ha moo, kahlolo 
ena e tlama dihlopha tsohle tse amehang bakeng sa Mohato Molao wa Sehlopha, ho kenyeletswa le ditho 
tsohle tsa Sehlopha.

Kgatiso ya kahlolo ya Lekgotla le Phahameng la Dinyewe eleng Tumallano e 
fumaneha mona:
• Geyser & Coetzee Attorneys’ website (www.geysercoetzee.co.za); le 

• Transnet’s website (www.transnet.net) 

Dipotso tsohle mabapi le melemo e metjha eleng melemo ya Tumellano di ka lebisiwa ho Mookamedi wa 
Matlole ka tsela e tlwaelehileng ho nomora ena ya mohala: Momentum Retirement Administrators Call 
Centre Number 011 587 8000.

